
Prinsipale van gewone en spesiale openbare skole en Lede van beheerliggame

Kort opsomming: Nakoming van die verpligte verifikasieproses voor die
heraanstelling/herindiensneming van voornemende voormalige
staatsdienswerknemers of opvoeders op kontrakbasis in openbare skole.

Onderwerp: Prinsipale van openbare skole moet die verpligte verifikasieproses voltooi alvorens
voormalige staatsdienswerknemers of opvoeders vir heraanstelling op kontrakbasis
in openbare skole benoem word

1. Doel van die verifikasieproses vir tydelike heraanstelling

1.1 Die tydelike aanstelling van werknemers is 'n noodsaaklike vereiste vir die lewering van
ononderbroke diens in die staatsdiens en gehalte-onderrig by openbare skole. Die
herindiensneming van voormalige staatsdienswerknemerrs en opvoeders wat voorheen
weens ernstige wangedrag ontslaan is of wat weens 'n hangende dissiplinére ondersoek
bedank het, word verbied, ongeag of dit vir 'n bepaalde tydperk of onbepaald geld.

1.2 Die verpligte verifikasieproses is ontwerp om die heraansteling van voormalige
staatsdienswerknemerrs of opvoeders op kontrakbasis, wat in stryd is met die volgende
regsvoorskrifte, te voorkom:

1.2.1 Staatskoerant No. 40167 van 29 Julie 2016 (“die 2016-Staatskoerant”) verbied die
herindiensneming van voormalige staatsdienswerknemers wat vir 'n bepaalde tydperk
weens verskeie vorme van wangedrag ontslaan is.

1.2.2 Staatskoerant No. 44433 van 09 April 2021 (“die 2021-Staatskoerant”) stipuleer dat geen
individu (opvoeder) aangestel of heraangestel mag word om met kinders te werk nie, tensy
die individu:

1.3

1.4

3.1

(a) aan  die minimum  vereistes  voldoen,  soos  voorgeskryf in die
Personeeladministrasiemaatreéls, gepubliseer in Staatskoerant No. 46879, gedateer
09 September 2022;

(b) ingevolge die “Children’s Act”, 2005 (Wet 38 van 2005) klaring van die Nasionale
Kinderbeskermingsregister ontvang het; en

(c) in besit is van 'n klaringsertifikaat wat deur die Registrateur uitgereik is in
ooreenstemming met die Wysigingswet op die Strafreg (Seksuele Misdrywe en
Verwante Aangeleenthede), 2007 (Wet 32 van 2007), soos gewysig.

Regulasie 61(1) van die 2016-Staatskoerant en paragraaf 6 van die 2021-Staatskoerant
onderskeidelik, bevat 'n uiteensetting van die voorskrifte vir die tydperke waartydens die
herindiensneming van voormalige staatsdienswerknemers en opvoeders, wie se dienste
voorheen weens ernstige wangedrag (wat seksuele teistering of seksueel-verwante
oortredings insluit) beéindig is, verbied word. Op die PERSAL-profiel van voormalige
staatsdienswerknemers en opvoeders wat ontslaan is of wat weens 'n hangende
dissiplinére ondersoek bedank het, sal die term “Block” vertoon word om aan te dui dat die
bepaalde persoon nie vir aanstelling of indiensneming oorweeg mag word nie.

Die prinsipaal, wat verantwoordelik is vir die professionele bestuur van 'n openbare skool, is
die aangewese amptenaar wat moet toesien dat die verpligte verifikasieproses voltooi
word alvorens enige benoeming vir heraanstelling op kontrakbasis ingedien word. Hierdie
verantwoordelikheid geld vir benoemings vir heraanstelling in poste wat deur die Wes-
Kaapse Onderwysdepartement (WKOD) asook die beheerliggaam van 'n skool befonds
word.

Prinsipale moet die proses in Werwing-en-Keuringsminuut 0003/2019, gedateer 29 Mei 2019,
volg, wat die hersiene proses vir die werwing en aanstelling van kontrakwerknemers
viteensit. Die volgende verifiéringstappe dien as uitbreiding van hierdie proses.

Stappe wat gedurende die verifikasieproses gevolg moet word

Die prinsipaal moet die volgende doen:

(a) Voer 'n kort onderhoud met die voornemende werknemer(s) en verseker dat
behoorlike rekords van die onderhoud(e) bygehou word.

(b) Bestudeer die individu se indiensnemingsgeskiedenis en redes vir enige vorige
diensbeéindiging.

(c) Bestudeer die voltooide en getekende vorms: A3(E), DPA.2 (opvoeders) en 783
(staatsdienswerknemers), tesame met stawende dokumente, vir teenstrydighede.
Indien 'n onderbreking in diens aangeteken is, versoek 'n skriftelike verduideliking
hiervoor.

(d) Verifieer of enige vorige diensbeéindiging die gevolg was van wangedrag deur
met referente in verbinding te tree.

5.1

5.2

(e) Verkry toegang tot die Departement van Staatsdiens en Administrasie (DPSA) se
webwerf om te verifieer of die voornemende werknemer ontslaan is of weens 'n
hangende dissiplinére ondersoek bedank het deur die volgende stappe te volg:

(i) Gebruik die volgende skakel wat verskaf word vir die verifiéring van
staatsdienswerknemers  (Public  Servant  Verification  (PSV)  system):
https://www.dpsa.gov.za/resource centre/psverification/.

(i) Klik aan die regterkant van die PSV-webblad op die volgende skakel “Central
register for verification of dismissals and resignations pending disciplinary
case”.

(i) Sleutel die voornemende werknemer se Suid-Afrikaanse identiteitsnommer, soos
dit in die ID-boek verskyn, in die aangewese veld in.

(iv) Klik op die “Verify"-ikoon. Die stelsel sal die rede vertoon vir die individu se
vorige diensbeéindiging.

(v) Neem 'n skermgreep van die inligting wat vertoon word en maak 'n drukstuk
daarvan vir verslagdoeningsdoeleindes.

() Kontak eenvan die aangewese amptenare by Hoofkantoor wat hieronder gelys word
om te verifieer of daar enige beperkings op PERSAL verskyn wat die herindiensneming
van die voornemende werknemer sal verhoed:

Me. Marna Knoetze by Marna.Knoetze@westerncape.gov.za; of

Me. Lee-Ann Bathgate by Lee-Ann.Bathgate@westerncape.gov.za.

(k)  Vertroulikheid moet te alle tye gehandhaaf word.

Bevestiging op die Mensbestuurspraktykestelsel (MBPS)

Wanneer benoemingsdokumente op die MBPS gelaai word, sal prinsipale gevra word
om te bevestig dat daar aan die vereistes wat in hierdie omsendbrief vervat is, voldoen
is. Prinsipale moet ook bevestig dat hulle die PSV-stelsel op die webwerf van die
Departement van Staatsdiens en Administrasie geraadpleeg het.

Verpligting om aan die verifikasieproses te voldoen

Nakoming van die vereiste verifikasieproses verseker dat slegs geskikte, benoembare
voormalige werknemers oorweeg word om met kinders te werk, en dit dien as
noodsaaklike veiligheidsmaatreél om die beste belange van ons leerders te beskerm. Die
WKOD sal nie enige konfrakbenoeming verwerk of erken wat nie aan die
verifikasievereistes, soos uiteengesit, voldoen nie. Dit sluit in die niebetaling van
vergoeding vir die lewering van dienste deur individue wie se herindiensneming verbied
word.

Prinsipale word versoek om Regulasie 61(1) van die 2016-Staatskoerant en paragraaf 6
van die 2021-Staatskoerant, wat onderskeidelik op voormalige staatsdienswerknemers
en opvoeders van toepassing is, te raadpleeg. Hierdie dokumente bevat besonderhede
van die tydperke waartydens herindiensneming verbied word. Die webwerf van die

https://www.dpsa.gov.za/resource_centre/psverification/

Departement van Staatsdiens en Administrasie bevat ook 'n afdeling vir gereelde vrae
(Frequently Asked Questions) wat verduidelik hoe die Sentrale Register gebruik word om
ontslag en bedankings weens hangende dissiplinére ondersoeke te verifieer.

5.3 Prinsipale is volgens wet en professioneel verplig om aan die verpligte verifikasieproses te
voldoen. Versuim om hieraan te voldoen mag daartoe lei dat die WKOD
gevolgebestuursprosedures instel.

6. U samewerking in hierdie belangrike aangeleentheid word op prys gestel.

